Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 16eg o Hydref 2012, yn Y Sefydliad Coffa, Llanrug.
1. Croesawodd y Cadeirydd bawb i’r cyfarfod yn enwedig i’r Cynghorydd Charles Jones.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Eryl Roberts (ER), Cyngh. Meirwen Lloyd (ML), Cyngh. Berwyn Jones (BeJ) ac Emma Williams (clerc).
Ymddiheuriadau: Cyngh. Rhian Thomas (RhT), Cyngh. Dylan Jones (DJ), Cyngh. Nan Humphreys (NH), Cyngh. Brian Jones (BJ), Cyngh. Meryl Green (MG), Cyngh. Alan Pritchard (AP), Cyngh. Clifford Williams (CW), Cyngh. Richard Robinson (RR) a’r Cyngh. Delyth Tomos (DT).
2. Trafodaeth gyda’r Cynghorydd Charles Jones: Dywedodd CJ ei fod wedi derbyn gwybodaeth am ddau adolygiad a gynhaliwyd yn ddiweddar ym mhentref Llanrug – un am Ffordd Crawia a’r llall am Lôn Hermon. Roedd adolygiad wedi ei gynnal ar Ffordd Crawia oherwydd cwynion am or-yrru yno a’r llall wedi ei gynnal ar gais CJ. 
Dechreuodd CJ drwy grynhoi  canlyniadau adolygiad Ffordd Crawia. Roedd yr adolygiad wedi darganfod mai 30mya oedd y cyflymder cyfartalog a fesurwyd yno gyda 85% o yrrwyr yn gyrru 35mya neu lai. Felly, nid oedd problemau mawr gor-yrru wedi eu darganfod ond roedd modd gwella y mesurau a oedd wedi eu gosod yno i arafu’r traffig.

Roedd tri opsiwn yn cael eu cynnig gan Cyngor Gwynedd:

Opsiwn 1: Dywedwyd nad oedd yr arwyddion ‘30’ yn glir iawn pan yn dod i’r ardal o gyfeiriad Bethel. Roedd yr opsiwn yma yn cynnig gosod dau arwydd ar gefndir melyn a fyddai yn gwneud i’r arwyddion sefyll allan mwy a gan ychwanegu’r geiriau ‘Gyrrwch yn ofalus’, peintio’r ffordd yn goch i ddangos newid mewn cyflymder, gosod arwydd ‘Ysgol’ wedi’r bont a gosod ‘ARAF/SLOW’ ar y ffordd wrth fynd i fyny’r allt. Mae’r opsiwn hefyd yn cynnwys gosod dwy giat mochyn newydd ar y llwybr cyhoeddus cyfagos. Cost yr opsiwn yw £2,059.
Opsiwn 2: Mae’r opsiwn yma yn cynnwys yr holl bethau yn Opsiwn 1 ynghŷd â gosod llwybr troed o Crawia at Ysgol Brynrefail a fyddai yn costio £290,000 yn ychwanegol gan y byddai yn rhaid prynu tir cyfagos i wneud hyn.

Opsiwn 3: Fel opsiwn 2 uchod ond heb yr angen i brynu tir gan y byddai’r llwybr yn cael ei gymryd o’r ffordd bresennol a’r ffordd yn troi fel y ffordd sydd o flaen Tyddyn Elan, sef ffordd yn rhoi blaenoriaeth i draffig o Bethel, h.y, traffig sydd yn mynd i fyny’r allt. Byddai hyn yn costio £156,000.

Ychwanegodd CJ ei fod wedi trafod hyn gyda thrigolion Crawia a oedd yn hapus gyda Opsiwn 1. Wedi trafodaeth, penderfynwyd bod y Cyngor yn hapus gyda Opsiwn 1 am y tro, ond y byddai’n croesawu y siawns i gael opsiwn 2 neu 3 yn y dyfodol.


Aethpwyd ymlaen i drafod adolgiad Tai Hermon. Ni brofwyd gor-yrru yma gyda’r cyflymder cyfartalog yn cael ei fesur yn 21mya gyda 85% o’r gyrrwyr yn mynd 24mya neu lai sydd o fewn y 30. Mesurwyd 4,370 o gerbydau. Nid oedd hyn yn syndod gan mai’r prif broblem yw nad oes modd gweld yn glir ar hyd y ffordd. Daeth yr adolygiad i fyny gyda’r opsiynau canlynol:


Opsiwn 1A: Ffordd unffordd yn gwahardd teithio i fyny o Ffordd Llanberis. Ond, fe fyddai hyn yn cynyddu’r gyrru, cynyddu’r sŵn ac yn cynyddu’r perygl i gerddwyr ar y sgwar gan y byddai yn rhaid i’r ceir droi yn y sgwar wedi hyn. Cost o £5,000.

Opsiwn 1B: Fel 1A ond ceir yn cael eu gwahardd rhag teithio i lawr. Cost o £5,500. Yr un problemau ag 1A yn cael eu cynnig.


Opsiwn 2: Gosod mesurau dim parcio ar y troead. Cost o £3,000 ond byddai trigolion lleol yn colli llefydd parcio tu allan i’w tai.


Opsiwn 3: Gosod arwyddion rhybudd yn yr ardal a thorri gwrychoedd er mwyn gwella’r olygfa. Cost o £3,000.


Opsiwn 4: Mae opsiwn 4 yn dilyn opsiwn 3. Y cynnig yw gwneud opsiwn 3, arolygu’r sefyllfa ac yna prynu tir cyfagos a cael gwared o’r troead. Byddai’r opsiwn hwn yn golygu llawer iawn o waith ac yn costio tua £35,000.

Teimlad Cyngor Gwynedd yw nad ydynt am barhau gyda Opsiwn 1 na 2 ond eu bod yn cynnig gwneud opsiwn 3 gyda’r gobaith o wneud opsiwn 4 pe byddai cyllid ar gael i wneud hyn. Roedd CJ wedi trafod hyn gyda thrigolion Hermon a oedd i weld yn hapus gyda safbwynt Cyngor Gwynedd ond eu bod hwythau hefyd eisiau gwneud cais i osod ‘hump’ ar draws y ffordd rhwng y troead a Glanmoelyn.

Penderfynodd y Cyngor i gefnogi opsiwn 3 gyda’r gobaith o weld opsiwn 4 hefyd yn cael ei wneud.


Dywedodd CJ ei fod wedi trafod y llwybr ger Bryniau Fawnog gyda’r Swyddog Llwybrau a oedd yn gobeithio y byddai cyllid ar gael eleni i roi wyneb newydd ar y llwybr.


Eitem Cyfrinachol: Cais cynllunio Cae’r Eglwys: Dywedodd CJ nad oedd y cais byth wedi ei gymeradwyo gan fod yr Adran Trafnidiaeth gyda gofidion am y cynllun na godwyd o’r blaen ganddynt. Felly, dywedodd CJ fod siawns y byddai’r cais yn cael ei dynnu yn ôl a newidiadau pellach yn cael eu gwneud iddo. Ond, ar hyn o bryd, nid oedd dim wedi ei wneud felly nid oedd yn rhaid i’r Cyngor Cymuned wneud dim.


Diolchodd HJ i CJ am fynchu a gadawodd CJ y cyfarfod. 
3. Datgan Buddiant Personol: Am ddatgelu buddiant fel maent yn codi. 
4.
Cadarnhau Cofnodion: Cadarnhawyd cofnodion Medi.
5.
Materion yn codi o’r cofnodion: Penderfynwyd mynd trwy’r cofnodion yn sydyn iawn oherwydd fod AJ am adael yn fuan ac y byddai yn golygu na fyddai cworwm:

· Dywedodd HJ a BeJ y byddent yn mynychu’r cyfarfod ar safle cae chwarae Glanmoelyn gyda Celtic Souza. Dywedodd ER a ML y byddent hwythau yn fodlon mynychu hefyd. Penderfynwyd gofyn i DJ hefyd gan ei fod wedi addo i helpu gyda’r broses cyfreithiol.
6.  Cae Chwarae Cwm y Glo: Gan nad oedd dim byd brys, penderfynwyd gadael yr eitem tan y tro nesaf.
7.  Caeau chwarae Llanrug: Nant y Glyn a Glanmeolyn: Gan nad oedd dim byd brys, penderfynwyd gadael yr eitem tan y tro nesaf. Ond, penderfynwyd i dalu anfoneb Mr Pat McGuinness am ei fod yn daladwy ac fel yr hyn a godwyd yn y pris a gytunwyd gyda ef ar ddechrau’r flwyddyn.
8. Llwybrau Cyhoeddus: Gan nad oedd dim byd brys, penderfynwyd gadael yr eitem tan y tro nesaf.
9. Glanhau pentrefi Llanrug a Cwm y Glo: Gan nad oedd dim brys, penderfynwyd gadael yr eitem tan y tro nesaf.
10. Cynllunio:


(a) Ceisiadau o’r newydd:

· C12/1002/23/CR: Cais i addasu ac ymestyn adeilad yn uned gwyliau – The Cottage, Pant Afon, Llanrug. Dywedodd HJ fod BJ wedi trafod y cais hwn gydag ef ac wedi dweud fod y trigolion lleol yn bryderus o’r cais. Penderfynwyd gwrthwynebu gan y byddai’r cais yn newid defnydd y safle ac yn ymharu yn negyddol ar y trigolion lleol.
· C12/1277/23/LL: Cais i adeiladu 4 tŷ a modurdai ar safle 3 tŷ a ganiatawyd o dan gais rhif C09A/0026/23/LL – Tir Pencae, Ffordd Llanberis, Llanrug: Dim Gwrthwynebiad.
· C12/1325/23/LL: Cais i adeiladu estyniad deulawr yn y cefn – Llys Dorfil, Ffordd yr Orsaf, Llanrug: Dim Gwrthwynebiad.
· C12/1321/23/LL: Cais i ddymchwel y modurdy/gweithdy presennol a chodi tŷ deulawr – cynllun diwygiedig i gais rhif C12/0545/23/LL, The Poplars, Llanrug: Dim Gwrthwynebiad.
· C12/1341/23/LL: Cais i adeiladu estyniad lolfa haul – Hendy, Ceunant, Llanrug: Dim Gwrthwynebiad.
· C12/1329/23/RC: Tan y Buarth, Llanrug: Dim Gwrthwynebiad.
· C12/1248/23/LL: Dymchwel estyniad a chodi un newydd – Terfyn, Ceunant – Dim Gwrthwynebiad.
· C12/1222/23/R3: Gosod paneli solar – Ysgol Brynrefail Llanrug: Dim Gwrthwynebiad.
·  C12/1225/23/R3: Gosod paneli solar – Ysgol Brynrefail Llanrug Dim Gwrthwynebiad.
    (b)
Ceisiadau blaenorol:
· C12/1067/23/LL: Adeiladu sied amaethyddol newydd – Llidiart y Rhos, Llanrug – Caniatawyd gyda amodau.
Ymddiheurodd AJ a gadawodd y cyfarfod. Cynhaliwyd gweddill y cyfarfod heb cworwm felly ni wnaethpwyd unrhyw benderfyniadau pellach yn y cyfarfod hwn.

11.
Cyllideb:
(a)Taliadau:
DL Owen


101062                       £350.00

DW Lewis


101063
            £600.00

Cwpwrdd ac Inc

101064

£176.87









                     £1,126.87

(b)Derbyniadau: 
Praesept £200.

(c) Ceisiadau am gymorth: Cafwyd ceisiadau gan Cynllun Efe ac Eco’r Wyddfa a fyddai yn cael eu trafod yng nghyfarfod Tachweddd.
     12.
Y Fynwent:  
(a) Diogelwch: Dywedodd HJ fod RR wedi symud y cerrig oedd ar draws llwybr y fynwent. 
(b) Cyffredinol: 
(c)  Incwm Angladdau:    
 £200
13. Heddlu: 
14.
Materion gan y Cynghorwyr:    
· Dywedwyd bod eiddew yn tyfu i’r ffordd o flaen Tyddyn Elan. Penderfynwyd pasio’r gŵyn ymlaen i’r Adran Priffyrdd.
· Dywedodd HJ am gyfarfod yr oedd wedi mynychu yn ddiweddar am broblemau baw ci. Roedd wedi cael pamffledi ac wedi eu dosbarthu i Post Llanrug a Menter Fachwen, Cwm y Glo. Roedd dau barc chwarae Llanrug wedi cael eu cynnwys yn sgôp gorchymyn gwahardd cŵn arfaethedig Cyngor Gwynedd.
15.
     Gohebiaeth:

(a)
Oddi wrth Cyngor Gwynedd:

· Gwasanaeth Cyfreithiol: Gorchymyn Gwaharddiad Trafnidiaeth trwodd dros dro (ail rybudd) – Ffordd Minffordd, Llanrug.
· Gwasanaeth Rheoli Gwastraff a Strydoedd: Gwybodaeth am yr ymgynghoriad diweddar.

· Adran Strategol a Gwella – Holiadur am farn y Cyngor ar wasanaeth Priffyrdd Cyngor Gwynedd. Aeth HJ ag ef i’w gwblhau ar ran y Cyngor.

(b)
Eraill:

(i)
Un Llais Cymru – Cofnodion o gyfarfod pwyllgor ardal Arfon mis Mehefin.

(ii)
Cyngor Iechyd Cymuned – Annog barn y cyhoedd ar newidiadau i’r gwasanaeth iechyd. Dosbarthwyd copiau.
(iii)
Hacker Young – Anfoneb £342, Holiadur i’w gwblhau am y gwasanaeth a rhybudd o ddiwedd yr archwiliad i’w arddangos yn gyhoeddus.

(iv)
Fforwm Llyn Padarn – Cyfarfod nesaf 19eg o Hydref am 10:00 yng ngwesty Fictoria, Llanberis – Neb am fynd.
16.    Materion Eraill: Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 18fed o Dachwedd 2012, Ysgol Gymuned Cwm y Glo.

